
Acta da Xunta de Persoal Docente e Investigador

da Universidade de Vigo

correspondente á sesión extraordinaria celebrada o
lúns 24 de outubro de 2011

Iniciouse a sesión ás 17:00 do d́ıa 24 de outubro do 2011 na Sala de Xuntas do Edificio de Fundición
coa asistencia das persoas que se indican a continuación:

Maŕıa Isabel Doval Ruiz (UXT); J. Enrique Ares Gómez (UXT); Manuela Raposo Rivas (UXT);
Arturo (UXT); J. Nicanor Alonso Álvarez (AGPTU); Gloria Pena Uris (AGPTU); Natividad
Calvo Ruibal (AGPTU); Pedro Pablo Gallego Veigas (AGPTU; Maŕıa Vera Isasa (AGPTU);
Miguel Alfonso Pallarés (CCOO); Aquilino S. Alonso Núñez (CIG); Xosé Antón Vila Sobrino
(CIG); Amparo Solla González (CIG); Xavier Simón Fernández; Javier Roca Pardiñas (CIG).

Xustificou a súa ausencia Luis Anido Rifón (CIG).

Punto único: Debate sobre os distintos puntos a tratar na Mesa de Negociación convocada
para o d́ıa 25 de outubro. Aprobación, se é posible, dunha postura unitaria da Xunta de
PDI

Ińıciase a sesión logo de xustificarse a urxencia da convocatoria por estaren os sindicatos citados
para unha xuntanza da Mesa de Negociación o d́ıa 25 de outubro.

Nunha primeira rolda de intervencións, interveñen por esta orde Enrique Ares (UXT), Gloria Pena
(AGPTU) e Aquilino Alonso (CIG), expoñendo a postura de cadanseu sindicato sobre o plano de
promoción a cátedras presentado polo equipo de goberno.

Para UXT, a información aportada pola Vicerreitora sobre este tema é insuficiente, por non dispoñer
do impacto económico que levaŕıa a aprobación da proposta. Asemade, UXT entende que é preciso
en primeiro lugar contar cun plano integral que permita o reequilibrio de plantillas. No entanto, a
acreditación por parte da ANECA debeŕıa ser abondo para acadar a cátedra.

A AGPTU coincide con UXT na necesidade do estudio sobre o impacto económico e o reequilibrio
de plantillas. Tamén entende que o número de catedráticos da Universidade de Vigo é moi baixo en
comparación co de outras Universidades, e que seŕıa aconsellable camiñar cara a unha proporción entre
Titulares/Contratados doutores e catedráticos de 3 a 1. Tamén considera que a distribución actual
presenta desequilibrios, cun exceso nunhas áreas e déficits noutras, e que eses desequilibrios medraŕıan
de aprobarse sen cambios a proposta presentada.

Nunha segunda rolda de intervencións UXT insiste na necesidade de pospoñer a discusión deste
tema ata dispoñer de datos sobre o seu impacto económico. Coinciden con esta opinión en nome da
AGPTU Maŕıa Vera Isasa e Pedro Pablo Gallego Veigas. Tamén coincide Miguel Alfonso Pallarés,
que no nome de CCOO propón non aceptar restrición ningunha mentres non se conte coa valoración
económica e xa que logo non entrar a negociar o documento presentado polo equipo de goberno.

Estando de acordo neste punto UXT, CCOO e AGPTU, os membros da CIG ret́ıranse a
deliberar. Finalmente acordan sumarse á proposta dos demais sindicatos, redactándose a continuación
o documento que se anexa á presente acta.

A continuación trátase o tema do cómputo da carga docente básica que figura tamén na orde do
d́ıa da Mesa de Negociación. Logo dun breve debate no que todos os sindicatos manifestan o seu
rexeitamento ás formas do equipo de goberno por presentar un documento tan importante sen dar
tempo ao seu estudio, e con intervencións semellantes ás anteriores na liña de coñecer datos sobre o
estado real do cadro de persoal da Universidade e as posibilidades de reequilibrar plantillas, apróbase
o documento que se anexa á presente acta.

E sen máis asuntos que tratar, levantouse a sesión ás 19 horas e 15 minutos.

Vigo, 24 de outubro de 2011

O Secretario A Presidente

Asdo. J. Nicanor Alonso Álvarez Asdo. Gloria Pena Uris

Anexos:
Anexo no 1: Acordo da Xunta de PDI da Universidade de Vigo sobre os ”Criterios e procedemento

de promoción ao corpo de Catedráticos/as de universidade” presentados polo equipo de goberno para
o seu debate na Mesa de Negociación:

A postura unánime dos sindicatos presentes na Xunta de PDI (CIG, AGPTU, UXT e CCOO)
celebrada o d́ıa 24 de outubro de 2011 en relación coa modificación dos ”Criterios e procedemento de
promoción ao corpo de Catedráticos/as de universidade” presentada pola Vicerreitoŕıa de Organización
Académica, Profesorado e Titulacións”, queda recollida nos seguintes puntos:
1.- Os datos aportados polo Reitorado reflicten un desequilibrio entre áreas e ámbitos na distribución
dos catedráticos existentes na actualidade.
2.- Para a realización dunha planificación que permita lograr o reequilibrio do cadro de persoal, é
necesario coñecer a plantillas de todo o Persoal docente e investigador vinculado na actualidade á
Universidade de Vigo.
3.- A modificación dos criterios actuais debe realizarse tras unha negociación á que nos mostramos
dispostos, sendo para elo imprescindible dispor dunha Memoria Económica que permita realizar unha
análise da situación actual e realizar as previsións para os próximos anos.
4.- No tempo que dure a negociación, deberán manterse os actuais Criterios e procedemento de pro-
moción ao corpo de Catedráticos/as de universidade.

Anexo no 2: Acordo da Xunta de PDI da Universidade de Vigo sobre a proposta de ”Cómputo
da carga docente básica” presentada polo equipo de goberno da Universidade para o seu debate na
Mesa de Negociación:

Os sindicatos presentes na Xunta de PDI celebrada o d́ıa 24 de outubro de 2011 (CIG, AGPTU,
UXT, CCOO) acordan por unanimidade os seguintes puntos en relación á proposta de Cómputo da
carga docente básica presentada pola Vicerreitoŕıa de Organización Académica, Profesorado e Titu-
lacións.
1.- Os sindicatos están dispostos a negociar unha CDB que contemple a totalidade das titulacións
(graos e posgraos) logo de coñecer datos esenciais como:
a. Capacidade e carga docente actual das áreas.
b. Desgravacións actuais por docencia nos mestrados.
2.- Consideramos necesario que se xustifique a necesidade de unificar os valores empregados no cálculo
da CDB en tódalas titulacións, cando cada unha ten aprobados os seus propios valores en parámetros
como Tasa de eficiencia, etc.

